
Abstrak:Kajian ini bertujuan melihat tahap hubungan antara amalan Komuniti
Pembelajaran Profesional (KPP) / Professional Learning Community (PLC) dengan
notivasi kerja guru di Sekolah Jenis Kebangsaan Cina (SJKC) dalam daerah Kota Bharu,
Kelantan. la sangat selari dengan anjakan transformasi empat dan lima yang telah
digariskan oleh Kementerian Pendidikan Malaysia (KPM) dalam Pelan Pembangunan
Pendidikan Malaysia 2013 — 2025 (PPPM). Berpandukan PPPM, telah ditetapkan bahawa
semua guru hendaklah jelas dengan sasaran yang perlu dicapai meliputi kualiti, ekualiti
dan akses. Bagi melihat sejauh manakah keberkesanan KPP dalam memberikan motivasi
kerja kepada guru-guru, maka sebanyak tiga buah sekolah dalam daerah Kota Bharu telah
dilibatkan dalam kajian ini. Seramai 113 responden terlibat dalam menjawab soal selidik
yang diedarkan, dari jumlah populasi seramai 179 orang. Kajian ini menggunakan soal
selidik yang diadaptasi dan disesuaikan mengikut konteks pendidikan di Malaysia
berdasarkan Alat Kajian bagi komponen Komuniti pembelajaran profesional. la mempunyai
40 item dan diadaptasi daripada alat pengukuran Model of Staf Development Survey yang
digunakan oleh Persico pada tahun 2001 dan Amin Senin (2005a). Item-item tersebut telah
dibina oleh Presico berasaskan lima model Pembelajaran Profesional guru yang
dikemukakan oleh Sparks dan Loucks-Horsley (1989). Manakala untuk menilai motivasi
kerja guru pula adalah merujuk kepada soal selidik yang diambil daripada soal selidik
Autonomous Motivation for Teaching: How Self-Determined Teaching May Lead to Self-
Determined Learning yang dibangunkan oleh Roth, Assor, Maymon, dan Kaplan (2007).
Dapatan kajian menunjukkan tahap komuniti pembelajaran profesional dan motivasi kerja
guru berada pada tahap yang tinggi. Dapatan kajian ini dapat digunakan sebagai rujukan
khususnya kepada para pentadbir sekolah ke arah meningkatkan komuniti pembelajaran
professional dengan lebih berkesan dan ia perlu sentiasa dikaji, diteliti dan ditingkatkan
demi merealisasikan hasrat Kementerian Pendidikan untuk menjadikan sistem pendidikan
di Malaysia bertaraf dunia.

Kata Kunci : Komuniti Pembelajaran Profesional (KPP) / Professional learning

community (PLC), Sekolah Jenis Kebangsaan Cina (SJKC), Alat Kajian, Motivasi Kerja
Guru, Kategori Persoalan Penyelidikan.

Abstract : This study was conducted to see the relationship between the practice of the
Professional Learning Community (PLC) and the work motivation of teachers in Chinese
National Type Schools (SJKC) in Kota Bharu district, Kelantan. It is very much in line with
the four and five transformation shifts that have been outlined by the Malaysian Ministry of
Education (KPM) in the Malaysian Education Development Plan 2013 - 2025 (PPPM)
which is in line with the Plan has set all teachers to be clear with the targets that need to be
achieved covering quality, equality and access. A total of 3 schools have been involved in
the Kota Bharu district. A total of 113 respondents were involved in answering the
distributed questionnaire, from a total population of 179 people. This study uses a
questionnaire adapted and adapted according to the context of education in Malaysia based
on the Research Tool for the Professional Learning Community component has 40 items and
it is adapted from the Model of Staff Development Survey measurement tool used by Persico
in 2001 and Amin Senin (2005a). The items were constructed by Presico based on the five
models of Professional Learning of teachers presented by Sparks and Loucks-Horsley
(1989). While to evaluate the teacher's work motivation, it refers to a questionnaire taken
from the Autonomous Motivation for Teaching: How Self-Determined Teaching May Lead
to Self-Determined Learning questionnaire developed by Roth, Assor, Maymon, and Kaplan
(2007). The findings of this article show that the level of professional learning community
and teacher work motivation is at a high level in Chinese national type schools (SJKC) in
Kota Bharu district. It is hoped that the results of this article can be used as a reference
especially for school administrators towards improving the professional learning
community more effectively and it needs to be constantly studied, scrutinized and improved
in order to realize the Ministry of Education's desire to make the education system in
Malaysia world class.

Keywords: Profesional Learning Community (KPP)/ Professional Learning Community
(PLC), Chinese National Type School (SJKC), Research Tools, Teacher Work Motivation,
Research Question Categories.

2023 JGBSE
Article Received: 24 December 2023, Revised: 08 January 2023, Accepted 28 January 2023

PENGENALAN

Pendidikan adalah kunci utama ‘pengeluaran’ atau ‘hasil’ dalam sesebuah kehidupan.
Sebagaimana yang kita semua maklum bahawa pelaburan dalam pendidikan yang bermula
daripada peringkat prasekolah hingga ke peringkat pendidikan tertinggi mampu
memperbaiki dan meningkatkan kualiti hidup seseorang. Justeru itu, penyediaan individu
sebagai tenaga kerja merupakan agenda utama pendidikan. Sehubungan dengan itu, merujuk
kepada Naratif Baharu Amalan Pendidikan melalui Sub Naratif 2, iaitu pembangunan
kompetensi guru telah meletakkan peranan guru daripada pembangunan kapasiti kendiri
kepada sokongan profesional. Sehubungan dengan itu Komuniti Pembelajaran Profesional
(KPP)/Professional Learning Community (PLC) telah dianggap sebagai salah satu inisiatif
Kementerian Pendidikan Malaysia (KPM) untuk meningkatkan kualiti guru. Sebagaimana
yang telah dimaklumkan bahawa hasrat utama KPP tertumpu kepada perkongsian kemahiran
dan pengetahuan guru, membina hubungan yang berkualiti, merancang program berfokus,
menggerakkan sumber sedia ada dalam persekitaran dan berkongsi kepimpinan dalam
merealisasikan Dasar Pendidikan Negara untuk membina modal insan berkualiti pada masa
hadapan. Pembudayaan KPP di peringkat sekolah dapat menambah baik cara berfikir, nilai
dan kemahiran sedia ada dalam kalangan guru dan murid. Di samping itu juga, pelaksanaan

KPP secara bersepadu menjadi simbol yang komprehensif dalam mencabar dan
memotivasikan guru.

Sehubungan itu, Pelan Pembangunan Pendidikan Malaysia (PPPM) 2013-2025 merupakan
langkah proaktif yang diambil oleh KPM yang bertujuan untuk memacu pendidikan bertaraf
dunia (Hassan & Hamzah, 2020). PPPM 2013-2025 telah dibangunkan dengan membuat
penilaian prestasi semasa dalam sistem pendidikan negara berlandaskan pencapaian lalu
dalam dunia pendidikan serta membandingkannya dengan tanda aras antarabangsa. KPM
memainkan peranan dengan mengawal semua perkara berkaitan dengan pendidikan di
negara kita.

PERNYATAAN MASALAH

Sebagaimana yang kita ketahui bahawa KPM amat mementingkan kemenjadian murid dan
keutamaan ini haruslah melibatkan semua sekolah termasuklah sekolah jenis kebangsaan
Cina (SJKC). Sejajar dengan Pelan Pembangunan Pendidikan Malaysia 2013-2025 (PPPM)
yang telah menetapkan semua guru hendaklah jelas dengan sasaran yang perlu dicapai
meliputi kualiti, ekualiti dan akses. Bagi memantapkan lagi dapatan sejauh mana perkara ini
dapat tercapai, maka satu kajian lanjut harus dijalankan untuk mengetahui adakah wujud
hubungan yang signifikan antara hubungan komuniti pembelajaran profesional
(KPP)/professional learning community (PLC) dengan motivasi kerja guru di Sekolah Jenis
Kebangsaan Cina (SJKC) dalam daerah Kota Bharu, Kelantan.

Oleh itu, kajian ini akan mengkaji tentang bagaimana hubungan komuniti pembelajaran
professional dengan motivasi kerja guru dapat dinilai di Sekolah Jenis Kebangsaan Cina
(SJKC) dalam aspek mempertingkatkan kualiti pengajaran dan pembelajaran serta
mempertingkatkan kualiti pengurusan sumber manusia.

TUJUAN KAJIAN

Kajin ini adalah bertujuan mengenal pasti tahap komuniti pembelajaran professional
dengan motivasi kerja guru dapat dinilai di Sekolah Jenis Kebangsaan Cina (SJKC) serta
hubungan antara komuniti pembelajaran professional dan dimensinya dengan motivasi
kerja guru di sekolah jenis kebangsaan cina dalam daerah Kota Bharu.

METODOLOGI KAJIAN

Teknik persampelan yang digunakan ialah secara rawak mudah ke atas 113 orang guru dari
tiga buah sekolah jenis kebangsaan cina (SJKC) dalam daerah Kota Bharu. Populasi guru-
guru SJKC yang terdiri daripada 3 buah SJKC dalam daerah Kota Bharu ialah seramai 179
orang. Formula bagi penetapan saiz sampel menggunakan formula Krejcie dan Morgan
(1970). Kajian ini menggunakan soal selidik yang diadaptasi dan disesuaikan mengikut
konteks pendidikan di Malaysia berdasarkan Alat Kajian bagi komponen Komuniti
pembelajaran profesional mempunyai 40 item dan ianya diadaptasi daripada alat pengukuran
Model of Staf Development Survey yang digunakan oleh Persico pada tahun 2001 dan Amin
Senin (2005a). Item-item dibina oleh Presico berasaskan lima model Pembelajaran
Profesional guru yang dikemukakan oleh Sparks dan Loucks-Horsley (1989). Manakala
untuk menilai motivasi kerja guru pula adalah merujuk kepada soal selidik yang diambil
daripada soal selidik Autonomous Motivation for Teaching: How Self-Determined Teaching
May Lead to Self-Determined Learning yang dibangunkan oleh Roth, Assor, Maymon, dan

Kaplan (2007). Dalam kajian ini, penyelidik telah membahagikan kepada tiga bahagian iaitu
bahagian A, bahagian B dan bahagian C. Bahagian A yang mengandungi 40 item di bawah
lima model pembangunan profesional guru digunakan untuk mendapat maklumat sejauh
mana komuniti pembelajaran profesional terhadap diri responden iaitu pembelajaran arahan
kendiri, pencerapan dan pentaksiran, penyelesaian masalah secara kolaboratif, latihan serta
kajian tindakan, manakala bahagian B yang mengandungi 16 item di bawah empat dimensi
untuk mengukur motivasi kerja guru iaitu motivasi luaran, motivasi introjektif, motivasi
yang dikenal pasti dan motivasi intrinsik. Seterusnya Bahagian C pula adalah maklumat
demografi guru. Maklumat ini adalah untuk mengukur maklumat peribadi guru atau
responden yang mengandungi enam item.

Instrumen ini menggunakan skala jenis Likert 5 mata iaitu di antara 1 untuk sangat tidak
setuju dan 5 untuk sangat setuju.

DAPATAN KAJIAN

Sampel kajian terdiri daripada 113 orang guru, jumlah guru lelaki ialah 16 orang (14.2%)
dan guru perempuan adalah 97 orang (85.8%) sebagaimana dalam Jadual 1. Bagi
menentukan tahap Hubungan Komuniti Pembelajaran Profesional (KPP)/Professional
Learning Community (PLC) guru di Sekolah Jenis Kebangsaan Cina (SJKC) dalam daerah
Kota Bharu, Kelantan.dalam pengiraan sela jeda yang diadaptasi daripada Chua (2009) pula
seperti Jadual 2:

Jadual 1

Taburan responden mengikut jantina

Jantina Bilangan (orang) Peratus (%)
Lelaki 16 14.2
Perempuan 97 85.8
Jumlah 113 100.0

Jadual 2

Taburan Responden Berdasarkan Skim Perkhidmatan Seorang Guru

Bilangan Kekerapan

Skim Perkhidmatan (orang) Peratus
DG29 1 0.88
DG32 3 2.65
DG34 2 1.77
DG38 5 4.42
DG41 17 15.04
DG42 10 8.85
DG44 64 56.66
DG48 11 9.73
Jumlah 113 100.0

Pengkaji menganalisa Jadual 2 dengan mengkategorikan kumpulan perkhidmatan ini kepada
8 kategori skim iaitu dari yang tertinggi bilangan berada di skim DG44 seramai 64 orang
(56.66%), seterusnya skim DG41 pula seramai 17 orang (15.04%), dikuti dengan skim DG48
seramai 11 orang (9.73%), skim DG42 seramai 10 orang (8.85%), DG38 seramai 5 orang
(4.42%), DG32 seramai 3 orang (2.65%), DG34 seramai 2 orang (1.77%) dan akhir sekali
skim DG29 seramai seorang sahaja (0.88%).

Jadual 3
Interpretasi nilai min tahap Hubungan KPP guru di SJKC dalam daerah Kota Bharu,
Kelantan.
Julat Skor Min Interpretasi
1.00-1.80 Rendah
1.81-2.60 Sederhana rendah
2.61 - 3.40 Sederhana
3.41-4.20 Sederhana tinggi
4.21-5.00 Tinggi
(Sumber: Chua, 2009)
Jadual 4

Statistik Komuniti Pembelajaran Profesional

N  Min Sisihan Piawai (SP) Ralat Min

Komuniti Pembelajaran 113 11.003 1.215 11433
Profesional

Jadual 4 adalah keputusan Ujian -T komuniti pembelajaran profesional

Jadual 5

Statistik Komuniti Pembelajaran Profesional melalui Ujian Normaliti

Kolmogorov-Smirnov? Shapiro-Wilk
Statistik df Sig. Statistik df Sig.
Min Komuniti .089 113 .028 .981 113 116
Pembelajaran
Profesional

a. Lilliefors Significance Correction

Jadual 5 adalah keputusan ujian normaliti komuniti pembelajaran profesional

Berdasarkan Jadual 5, ujian Levene adalah signifikan (p = .028). Nilai p =.028 adalah lebih
kecil daripada nilai kritikal .05 (p < .05) maka keputusan ini menunjukkan tiada perbezaan
yang signifikan antara komuniti pembelajaran professional guru. Sehubungan dengan itu,
hipotesis nol (H,1) diterima pada aras keyakinan 95% dan pengkaji mendapati bahawa tidak
terdapat perbezaan yang signifikan antara komuniti pembelajaran professional guru di
sekolah jenis kebangsaan cina dalam daerah Kota Bharu.

Jadual 6

Statistik Motivasi Kerja Guru

N  Min Sisihan Piawai (SP) Ralat Min

Motivasi Kerja Guru 113 3.928 0.487 458

Jadual 6 adalah keputusan Ujian -T motivasi kerja guru

Jadual 7

Statistik Motivasi Kerja Guru melalui Ujian Normaliti

Kolmogorov-Smirnov? Shapiro-Wilk
Statistik df Sig. Statistik df Sig.
Min Motivasi Kerja .105 113 .004 981 113 114

Guru
a. Lilliefors Significance Correction

Merujuk kepada Jadual 7, ujian Levene adalah signifikan (p = .004). Nilai p = .004 adalah
lebih kecil daripada nilai kritikal .05 (p < .05) maka keputusan ini menunjukkan tiada
perbezaan yang signifikan antara motivasi kerja guru. Sehubungan dengan itu, hipotesis nol
(Ho1) diterima pada aras keyakinan 95% dan pengkaji mendapati bahawa tidak terdapat
perbezaan yang signifikan antara motivasi kerja guru di sekolah jenis kebangsaan cina dalam
daerah Kota Bharu.

Merujuk kepada Jadual 8 di bawah, didapati bahawa tahap Hubungan KPP guru di SJKC
dalam daerah Kota Bharu, Kelantan berada pada tahap tinggi. menunjukkan data bagi tahap
komuniti pembelajaran profesional guru di sekolah jenis kebangsaan cina dalam daerah Kota
Bharu. Keputusan menunjukkan tahap pembelajaran arahan kendiri di sekolah jenis
kebangsaan cina dalam daerah Kota Bharu berada di tahap yang tinggi (M = 3.92, SP = .443).
Tiga daripada empat dimensi yang dikaji menunjukkan nilai dapatan yang tinggi. Dimensi
yang berada pada tahap paling tinggi ialah dimensi penyelesaian masalah secara kolaboratif
(M = 4.05, SP = .481). Berada dikedudukan kedua tertinggi ialah dimensi pencerapan dan
pentaksiran (M= 4.04, SP = .448). Seterusnya, dimensi latihan (M = 3.91, SP = .516).
Manakala dimensi kajian tindakan berada pada tahap sederhanatinggi (M = 3.79, SP = .521).

Hasil dapatan ini menggambarkan kelima-lima amalan dimensi komuniti pembelajaran
profesional guru memberikan pendedahan amalan yang baik kepada guru-guru di sekolah.

Jadual 8
Min dan sisihan piawai Hubungan KPP guru di SJKC dalam daerah Kota Bharu,
Kelantan
N Min Sisihan Tahap
Piawai (SP)
Pembelajaran Arahan Kendiri 113 3.92 443 Sederhanatinggi
Pencerapan Dan Pentaksiran 113 4.04 448 Tinggi
Penyelesaian Masalah Secara 113 4.05 481 Sederhana Tinggi
Kolaboratif
Latihan 113 3.91 516 Sederhana Tinggi
Kajian Tindakan 113 3.79 521 Sederhana Tinggi
Jadual 9
Tahap Hubungan Motivasi Kerja Guru
N Min Sisihan Tahap
Piawai (SP)
Motivasi Luaran 113 3.53 75 Sederhana tinggi
Motivasi Introjektif 113 4.00 .61 Tinggi
Motivasi Yang Dikenal Pasti 113 4.19 .55 Tinggi
Motivasi Instrinsik 113 4.06 .55 Tinggi

Analisis data bagi tahap motivasi kerja guru di sekolah jenis kebangsaan cina dalam daerah
Kota Bharu dapat dijelaskan dalam Jadual 9 Keputusan dimensi motivasi yang dikenal pasti
di sekolah jenis kebangsaan cina dalam daerah Kota Bharu berada pada tahap tinggi (M =
4.19, SP = .55). Dua daripada empat dimensi berada pada tahap yang tinggi iaitu dimensi
motivasi instrinsik (M=4.06, SP= .55) dan dimensi motivasi introjektif (M= 4.00, SP= .61).
Manakala dimensi motivasi luaran berada pada tahap sederhana tinggi iaitu (M=3.53,
SP=.75). Dapatan ini jelas membuktikan dan mengukuhkan lagi bahawa keempat-empat
amalan dimensi motivasi kerja guru di sekolah jenis kebangsaan cina dalam daerah Kota
Bharu sentiasa berada pada tahap yang memberangsangkan dan konsisten.

Jadual 10
Nilai Pekali Korelasi
Nilai pekali Hubungan
0.80 hingga 1.00 Sangat Kuat
0.60 hingga 0.79 Kuat
0.40 hingga 0.59 Sederhana
0.20 hingga 0.39 Lemah
0.01 hingga 0.19 Sangat Lemah
0 Tiada hubungan
(Sumber: Healey, 2008)
Jadual 11

Statistik Motivasi Kerja Guru melalui Ujian Normaliti

Kolmogorov-Smirnov? Shapiro-Wilk
Statistik df Sig. Statistik df Sig.
Min Motivasi Kerja 105 113 .004 981 113 114

Guru
a. Lilliefors Significance Correction

Merujuk kepada jadual 11, ujian Levene adalah signifikan (p = .004). Nilai p =.004 adalah
lebih kecil daripada nilai kritikal .05 (p < .05) maka keputusan ini menunjukkan tiada
perbezaan yang signifikan antara motivasi kerja guru. Sehubungan dengan itu, hipotesis nol
(Ho1) di terima pada aras keyakinan 95% dan pengkaji mendapati bahawa tidak terdapat
perbezaan yang signifikan antara motivasi kerja guru di sekolah jenis kebangsaan cina
dalam daerah Kota Bharu.

Jadual 12 menunjukkan pemboleh ubah komuniti pembelajaran profesional Berterusan
menjadi penyumbang kepada motivasi kerja guru menjadi meningkat.

Jadual 12

Analisis Regresi KPP Terhadap Motivasi Kerja Guru

Adj. Ralat

2

Pemboleh Ubah R R R Piawai df F p
Komuniti Pembelajaran 76 048 047 033 3238 8556 .00

Profesional Berterusan

Keputusan analisis regresi berganda menunjukkan secara signifikan bahawa variabel
peramal iaitu kompetensi Komuniti Pembelajaran Profesional dimasukkan ke dalam model
regresi pada p<0.05. Ini menunjukkan komuniti pembelajaran profesional berterusan
merupakan faktor penyumbang kepada motivasi kerja guru. Nilai R pada 0.48 menunjukkan
bahawa pemboleh ubah bebas iaitu komuniti pembelajaran profesional guru memberi kesan
yang besar kepada pembangunan profesionalisme berterusan iaitu sebanyak 48% seperti
ditunjukkan dalam Jadual 12. Kesimpulannya, komuniti pembelajaran profesional yang
diamalkan secara berterusan merupakan salah satu faktor penyumbang kepada peningkatan
motivasi kerja guru iaitu sebanyak 48% terhadap varians perubahan dalam motivasi kerja [F
(3,238) = 85.56, p < 0.05], kesimpulannya, hipotesis alternatif (Hal) berjaya diterima.

Jadual 13

Analisis Kolerasi Pearson Hubungan Antara komuniti pembelajaran professional dengan
motivasi kerja guru di Sekolah Jenis Kebangsaan Cina Dalam Daerah Kota Bharu.

Komuniti Pembelajaran Professional Motivasi Kerja Guru
Komuniti Pembelajaran Professional ~ Korelasi 1 .660"
.000
Sig.(2-huj)
N 113 113

** Kolerasi adalah sig. pada aras keyakinan 0.01 (2-huj)

Hipotesis Hol ini diuji menggunakan pekali kolerasi Pearson. Hal ini kerana data pemboleh
ubah bebas dan pemboleh ubah bersandar adalah terdiri daripada respondenyang sama. Hasil
ujian mendapati komuniti pembelajaran professional guru sekolah jenis kebangsaan cina
dalam daerah Kota Bharu mempunyai hubungan positif yang signifikan terhadap dimensi
motivasi kerja guru dengan nilai pekali korelasi (r = .660, p = 0.000, p <.05). Oleh yang
demikian, hipotesis nol di tolak kerana terdapat hubungan yang signifikan antara komuniti
pembelajaran professional guru dengan dimensi motivasi kerja guru di Sekolah Jenis
Kebangsaan Cina Dalam Daerah Kota Bharu

DAPATAN DAN PERBINCANGAN

Berdasarkan dapatan kajian, tahap komuniti pembelajaran professional guru sekolah jenis
kebangsaan cina dalam daerah Kota Bharu adalah tinggi iaitu min adalah sebanyak 11.00
(tinggi) dengan sisihan piawainya adalah sebanyak 0.49(M =11.00, SP = 0.487). Ini
menunjukkan bahawa guru-guru sekolah jenis kebangsaan cina dalam daerah Kota Bharu
mempunyai tahap komitmen yang tinggi dalam profesion mereka. Didapati dimensi kedua
iaitu komitmen kepada murid menunjukkan nilai min yang tinggi juga iaitu 3.93(M = 3.93,
SP =0.487). Hal ini menunjukkan guru-guru lebih menekankan komitmen terhadap murid
di sekolah masing-masing bagi meningkatkan hasil yang lebih baik terhadap murid.

Menurut Louis (1998), KPP guru kepada murid akan memotivasikan guru untuk berbincang
dengan muridnya yang mengalami masalah peribadi atau lebih sensitif pada perubahan dan
perkembangan serta kejayaan muridnya. Ini membuktikan komitmen guru SJKC terhadap
murid bakal melonjakkan akademik sekolah.

Terdapat kajian yang mengatakan bahawa iklim sekolah yang positif juga akan membantu
kepada keupayaan muridnya untuk belajar, membantu pembelajaran secara berkumpulan,
kepercayaan dan rasa hormat. Perkara-perkara ini adalah secara jelas akan meningkatkan
suasana pembelajaran (Ghaith, 2003; Kerr, Ireland, Lopes, Craig, & Clever, 2004; Finnan,
Schnepel & Anderson, 2003). Apabila guru SJIKC lebih komited secara tidak langsung akan
dapat memotivasikan guru. Kesan secara tidak langsung adalah kepada peningkatan
akademik murid mereka dan prestasi sekolah akan meningkat kerana murid telah merasa
selesa dengan persekitaran pembelajaran berdasarkan kajian di atas.

Jika dilihat terhadap semua dimensi motivasi kerja guru menunjukkan min pada tahap yang
tinggi, iaitu dimensi motivasi yang dikenal pasti kepada sekolah mempunyai nilai min 4.19
adalah paling tinggi. Walaubagaimanapun min yang lain-lain masih juga tinggi. Dapatan ini
selari dengan kajian Ong Chon Siu (1995) yang mendapati bahawa komitmen guru pada
organisasi adalah rendah berbanding guru pada profesion. Guru SJKC yang mempunyai
komitmen yang tinggi akan bersungguh-sungguh dalam aktiviti KPP di sekolah untuk
mencapai matlamat sekolah mereka. Motivasi kerja guru pada sekolah dapat dikatakan
bahawa ia merupakan satu konsep kepercayaan guru dan penerimaan guru pada matlamat
dan nilai sekolah tersebut serta guru akan terus kuat untuk kepentingan sekolahnya.

Manakala dimensi penyelesaian masalah secara kolaboratif dalam KPP mempunyai nilai
min 4.05. KPP guru pada dimensi penyelesaian masalah secara kolaboratif dalam
kalangan guru SJKC dapat dikatakan sebagai kekuatan motivasi dan penglibatan guru pada
kerjayanya dan menambah baik kemahiran profesionalisme, pengetahuan dan kemahiran
mengajar. Mengikut kajian KPP guru pada dimensi penyelesaian masalah secara
kolaboratif dilihat sebagai satu aspek yang penting kerana ia akan mendorong kepada
individu tersebut untuk mengembangkan kemahiran yang diperlukan dan ia berkait dengan
kejayaan dalam kerjaya seseorang (Colarelli & Bishop,1990).

Akhir sekali dimensi pembelajaran arahan kendiri memperolehi min 3.92, yang jelas
menunjukkan komitmen pada kerja adalahberdasarkan kepada tahap seseorang dapat terikat
dengan kerjanya (War, Cook, & Wall, 1979). Guru SJKC dalam daerah Kota Bharu yang
bekerja agak kuat menunjukkan ia memiliki perasaan yang positif kepada pekerjaan yang
dilakukannya. Jika dibandingkan dengan konteks pendidikan, komitmen guru untuk
pengajaran adalah satu konsep yang menunjukkan kaitan psikologikal antara guru dan
pengajarannya yang akan menunjukkan refleksi melalui kesanggupannya untuk
mempamerkan kesungguhan kepada pengajaran yang berkesan, untuk menunjukkan
semangat yang lebih, dan kesanggupannya untuk mengorbankan masa yang lebih untuk
muridnya ( Tyree, 1996).

Hubungan antara dimensi-dimensi KPP dengan dimensi-dimensi motivasi kerja guru jelas
mempunyai hubungan positif yang signifikan. Analisis menunjukkan terdapat hubungan
positif yang signifikan dengan kekuatan hubungan yang kuat didapati antara dimensi-
dimensi KPP dengan motivasi kerja guru.

Di peringkat Kementerian Pendidikan Malaysia (KPM) iaitu Bahagian Pendidikan Guru
(BPG) telah mengambil inisiatif untuk memperkasakan dan laksanakan KPP di 289 buah
sekolah antaranya 274 buah sekolah menengah, 15 buah sekolah rendah dari 14 jabatan
pendidikan negeri (JPN) dan 99 pejabat pendidikan daerah (PPD) sebagai langkah kerajaan
untuk meningkatkan kualiti pengajaran dan pembelajaran guru di samping meningkatkan

kompetensi pemimpin sekolah. Pelaksanaan program tersebut bertujuan untuk
memperkasakan lagi KPP guru agar seiring dengan motivai kerja guru.

RUMUSAN

Dapatan kajian menunjukkan tahap komuniti pembelajaran professional dan motivasi kerja
guru SJKC dalam daerah Kota Bharu pada tahap yang tinggi. Ini bermakna guru SJKC
dalam daerah Kota Bharu ini telah mampu untuk bersaing dengan sekolah-sekolah aliran
perdana yang lain termasuk sekolah kawalan bawah Jabatan Pendidikan Negeri Kelantan.
Guru yang mempunyai tahap KPP dan motivasi yang tinggi merupakan aset kepada sekolah
dan pihak Kementerian Pendidikan Malaysia. Keupayaan mereka bakal mewujudkan iklim
sekolah yang berkesan dalam usaha untuk merealisasikan kecemerlangan dalam pendidikan.

Amatlah diharapkan agar hasil artikel ini dapat dijadikan panduan ke arah penambahbaikan
persepsi orang ramai terhadap SJKC dan pandangan ibu bapa yang perlu lebih yakin untuk
menghantar anak mereka belajardi SIKC ini. Sokongan padu dan keyakinan orang ramai
terhadap SJKC bakal meningkatkan keberhasilan pendidikan negara. Melalui artikel ini juga
dapat memberi pencerahan dan penekanan kepada para guru bahawa setiap individu yang
bergelar pendidik perlu sentiasa mengamalkan KPP dalam tugasan sebagai seorang
pendidik, yang mana secara tidak langsung intrisik motivasi guru juga turut meningkat.

